
Message Eight  

Asak hta ningngai ai lam 

Hti na chyum daw – Rom 5:10, 17,21, 12:5-7, 16:1-16, 20 

I. Kărai Kăsang a hpring tsup ai hkye hkrang la lam gaw anhtē hpe chyēju hte dinghpring ai a 
kumhpa hpe law htam sutsu hkra mădi shădaw ai a mărang ē asak hta ningngai ai lam nga na 
mătu re ai- Rom 5:17, 21. 
A. Asak hta ningngai ai lam gaw Kărai Kăsang a hkrung ai hkyehkrang la lam hpe hpring hkra hkrum 

kădup hkamsha ai lam rai nga ai- kăji 10, 17, 21. 
B. Dinghpring ai lam a kumhpa gaw Kărai Kăsang a tăra hte seng ai hkrang shaw la ai lam a mătu rai 

nga ai. Chyēju gaw anhtē Kărai Kăsang a hkrung ai hkyēhkran la lam hpe hkrum kădup hkamsha lu 
na mătu rai nga ai- 1:17, 5:10. 
1. Dinghpring ai lam a chyēju gaw Kărai Kăsang a tăra hte seng ai hkrang shaw la ai lam hpe anhtē 

hpang ta tut re ai lădat hku hta la sa wa ai- 3:24, 26. 
2. Chyēju gaw anhtē a hkrung ai hkyehkrang la lam a mătu anhtē a yawng măyawng hpring tsup ai 

mădi shădaw ya ai lam hku nna, Kărai Kăsang shi nan rai nga ai- 1Kor 15:10, 2Kor 12:9. 
C. Hkristu hpe tam hkaja ai lam a tsaw dik htum ai lu la ai awng dang ai Mădu a sutsu law htam ai chyēju 

kaw na Kărai seng ai asak hta Hkristu hte rau ningngai ai lam rai nga ai- Hpi 3:13-14, Rom 5:17, 21. 
1. Asak hta ningngai ai lam gaw Satan, mungkan, măra, hkumshan, anhtē tinang hkum nan hte 

măkau grup yin shăra măsa yawng a ntsa hta awng dang ai lam, kăup zing mădu ai lam hte 
ningngai ai lam rai nga ai- 8:2, 35-37. 

2. Chyēju hte dinghpring ai lam a kumhpa hpe law htam sutsu hkra hkap la ai kamsham ai ni yawng 
Kărai seng ai asak hta shăgip hkrum ai lam hte shădawn măsat hkrum ai lam ni hpe tatut gălaw 
na ra nga ai- Mht 8:9. 

II. Anhtē gaw asak a ningngai ai lam a măhkrum mădup kăta de shang na mătu ra nga ai- Rom 
5:17,21. 
A. Anhtē gaw Kărai seng ai, Wēnyi seng ai, sumsing hte seng ai, hkawhkam hte seng ai, hkawhkam 

amyu hte seng ai asak a mărang ē ningnan shăngai hkrum ai. Ndai asak gaw yawng măyawng ntsa 
hta hkawhkam ni hku nna, ningngai na mătu anhtē hpe hkawhkam ni hku nna tang ya ai- Yhn 1:12-
13, 3:3,5, Shr 5:10. 

B. Hkrum kădup hkam sha ai lam hta asak hta ningngai ai ngu gaw Kărai seng ai asak a uphkang ai npu 
hta nga ai lam rai nga ai- Mht 8:9. 
1. Hkristu gaw Kăwa Kărai Kăsang a Kărai seng ai asak uphkang ai npu hta nga ai mărang ē, asak 

hta ningngai ai kăsi kămang rai nga ai- mădun, kăji 5-13. 
2. Pawlu gaw shi a asak hkrum lam hte amu măgam hta Kărai seng ai asak a uphkang ai lam a npu 

hta nga wu ai wa a ga shădawn re ai- 2Kor 2:12-14. 
3. Anhtē gaw Kărai seng ai asak a uphkang ai npu hta nga ai mărang e asak hta ningngai ai shăloi 

anhtē gaw ningsin a arawng shădang npu hta na lawt kawt nga ai- Kol 1:13a. 
4. Anhtē gaw Kărai seng ai asak a ningngai ai npu hta nga ai shăloi anhtē gaw Kărai Kăsang a tsawra 

wu ai Kăsha a mungdan hta asak hkrung nna, dai hta anhtē gaw tsawra myit a dwi sau ai lam hta 
uphkang ai lam hte shăgip shădawn măsat hkrum nga ai- kăji 13b. 

C. Asak hta ningngai ai lam gaw mădat măra nnga ai lam yawng hpe dang lu kăup na mătu rai nga ai- 
Rom 5:17-18, 21. 
1. Ningngai ai wēnyi gaw n-gun lăpin rawng nna asak hkrung ra ai, zet zet ja ja rai nna azim sha 

nmai nga ai. Ginjat kumla hta nga let gin yawm kumla hta nmai nga ai, mărai nga nna ahpa atang 
nmai nga ai. 

2. Dai zawn rē ai wēnyi nga ai wa gaw măsing măsa hkrak tup byin ai măsa lam hpe gawn hkang 
nna, Kărai Kăsang a ahkaw ahkang hpe yin la ai sha n-ga, atsam rawng ai măkam măsham mung 
nga let, hkrungrawt ai mădang hta Kărai Kăsang a ahkaw ahkang hpe găloi mung shăman 
shăkyang gălaw ai lam mung nga ai- Mht 28:18, Ehp 2:6. 



D. Asak hta ningngai ai lam hta anhtē a myit măsin ni gaw Mădu Kărai a mărang ē lam mădun ai hkrum 
ai – Gsh 21:1, 2Hte 3:5. 

E. Kărai Kăsang zawn anhtē gaw asak hta ningngai nga ai hte măren anhtē gaw Baw shăra hta nrai sha 
asak, măbyin măsa, dandawng ai lam hte gălaw ai lam ni hta Kărai byin wa ai- Rom 5:17-21, Kol 3:4, 
2Pet 1:4. 

III. Rom 5 hta nga ai asak hta ningngai ai lam gaw Rom 6 – 16 du hkra nga ai yawng măyawng a mătu 
ahkyak lămi re ai. 
A. Anhtē gaw daw kăba 6 kaw na 16 du hkra nga ai yawng măyawng hpe ndai nhtoi hta mu ra ai.  
B. Asak hta ningngai ai lam gaw daw kăba 6 kaw na 16 du hkra hpaw hpyan da ya ai. Ndai daw kăba ni 

hta hpaw hpyan sang lang da ai măsa lam ni yawng gaw anhtē a shăkut gălaw ai akyu ara nrē ai. Anhtē 
gaw chyēju hpe law htam sutsu hkra lu la ai a akyu ara re ai- 5:21. 

C. Anhtē gaw asak hta ningngai ai lam nga yang, daw kăba 6 kaw na 16 du hkra htawk mădun da ai 
măsa lam ni yawng hta nga nga ai lam rai nga ai. 

IV. Kărai seng ai asak a uphkang ai npu hta anhtē a asak hta ningngai ai akyu ara gaw hpung asak 
hkrum lam hta dandawng ai a jet re nna, tatut re ai hkumhkrang asak hkrung lam re ai- 5:17, 21, 
12:5-8. 
A. Rom 12- 13 hta hkumhkrang asak hkrung lam hpw asak hkrung ai lam a daw lăngai shăgu gaw anhtē 

hpe Mădu Kărai hpang de asak hkrung na mătu Kărai seng ai asak a mărang ē uphkang na lam hpe 
hpyi shawn nga ai- 2Kor 5:14-15. 
1. Anhtē gaw anhtē a hkumhkrang ni hpe asak hkrung ai hkungga hku nna, daw jau ra ai- Rom 12:1b. 
2. Anhtē gaw ndai prat lădaw hku nna, hkrang nsam dăgraw ai lam nmai nga ai, nyan hpe ningnan 

gram ai mărang ē arawn asam gălai ra ai- kăji 2. 
3. Anhtē gaw tinang hkum hpe shădawn shăram ai hta nau wan nrai dum ai sha, Kărai Kăsang gaw 

măkam măsham hpe ren di kăran jaw da ai hte măren sum nung ai nyan nga let tinang nan htap 
htuk hkra myit la ra ai- kăji 3. 

4. Anhtē gaw Hkristu a hkrumhkrang hta daw shan ni law la hkra nga nna, daw shan ni yawng gaw 
gălaw ai lam ni hta nbung ai lam ni nga ai hpe myit mang ra ai – kăji 4-5. 

B. Anhtē gaw asak hta ningngai ai mărang ē hkumhkrang asak hkrung lam a mătu tsaw dik htum ai mai 
kăja lam ni nga ai asak hkrung lam hpe sak hkrug ra ai. 
1. Anhtē gaw măkoi măgap hpyi hpun ai hku nre ai sha tsawra ra ai, hp unau shăda tsawra myit hta 

shăda da shim lum ai hku tsawra ra ai – kăji 9a, 10a. 
2. Anhtē gaw atsam mărai shăpraw ai lam hta lăgawn lămawn ai lam nnga ai sha, wēnyi hta su 

hprang let Mădu Kărai hpe daw jau ra ai- kăji 11. 
3. Anhtē gaw nni nkri hkrum ai lam hta hkam shărang ai lam nga ra ai- kăji 12b. 
4. Anhtē gaw kăbu găra ai ni hte kăbu găra ging nna, hkrapngu hkrapngoi ai ni hte rau hkrapngu 

hkrapngoi nga ra ai- kăji 15. 
5. Byin mai yang gaw anhtē dang di ai dăram anhtē gaw măsha yawng hte simsa pri nyem ai lam hta 

asak hkrung ra ai- kăji 18. 
V. Anhtē gaw buga hpung ni hpe Hkristu hkumhkrang a kănawn măzum lam kăta de shăga woi na 

mătu kăsa Pawlu hpe kăsi la ai lam hta asak hta ningngai na mătu ra nga ai- 16:1-16. 
A. Hkristu a n-gawn tawa hte seng ai lăngai sha rē ai hkumhkrang hpe gumhpawn tawn ai hpung ni 

yawng a kăang hta u-hpung hte seng ai nnga ai. Raitim, Hkristu hkumhkrang a mănawn măzum ai 
lam sha nga ai- Hpi 1:5. 

B. Hpung ni a lăpran kănawn măzum ai lam gaw Hkristu hkumhkrang a mănawn măzum ai lam rai nga 
ai- 1Kor 10:16. 
1. Mădu Kărai a bai lu la ai lam gaw Hkristu hta hkumhkrang lăngai sha nga nna, buga hpung ni hku 

nna, law la ai buga ni hta dandawng ai hpe mungga ntsa hta mădung shăra tawn da nga ai- Ehp 
1:22-23, 4:4, Shr 1:11. 

2. Chyoi pra ai Wēnyi lăngai sha nga ai măjaw hkumhkrang gaw lăngai sha nga nna, hkumhkrang 
hta asak a sai hkawm ai lam lăngai sha nga ai. Ndai sai lam hkawm ai lam gaw Hkristu 
hkumhkrang a kănawn măzum lam re ai- Ehp 4:4, 1Yhn 1:3,7. 



3. Hkristu hkumhkrang a kănawn măzum ai lam gaw Wēnyi ai sai lam hkawm ai rai nga ai. Wēnyi 
gaw Hkristu a hkumhkrang kăta hta găyin hkawm sa nga ai shăloi Kărai rudi, măsha rudi, Hkristu 
a mărai hkum, Hkristu a si hkam ai lam, Hkristu a hkrungrawt ai lam yawng gaw kăyin lwi nga 
ai. 

4. Kărai hte seng ai kănawn măzum lam gaw Hkristu hkumhkrang hta asak hkrung ai lam a tengman 
ai lam rai nga ai- 1Kor 1:9,12:12-13, 27. 

C. Hpung ni gaw Hkristu a hkumhkrang hta kănawn măzum ai mărang e simsa ai lam a Kărai Kăsang 
gaw Satan hpe anhtē a lăgaw npu kaw na kăbye anut lu ai lam rai nga ai- Rom 16:20. 

VI. Rom 16 hta kăsa Pawlu gaw chyoi pra ai ni yawng hpe Hkristu hkumhkrang lăngai ting a 
gumhpawn ai asak hkrung lam kăta de shăga woi ya ai lam a kăja htum ai kăsi kămang hpe mădun 
da ai. Dai zawn rē ai asak hkrung lam hta anhtē gaw teng sha asak hta ningngai ai lam nga lu ai- 
5:17.  
A. Pawlu gaw chyoi pra ai ni hpe lăngai hpang lăngai shăkram nna, nlaw htum ming 27 hpe mădun da 

ai. Ndai gaw shi gaw shanhtē lăngai hkrai hte seng nna, hkau chyap ai lam, chyēna ya ai lam hte yu 
lănu lăhku ai lam nga ai hpe mădun nga ai- 16:1-16. 

B. Pawlu a mădi shădaw ya ai lam hte shăkram ga ni gaw chyoi pra ni lăpran shăda da myit ya ai lam 
hte hpung ni a lăpran shăda da kănawn măzum ai ngu nna lăhkawn yen hpe dawndawng shăngun ai- 
mădun, Kol 4:15-16. 

